
ᑐᑦᓯᕋᐅᒻᒥᒃ ᕿᒥᒡᕈᒍᑦ 
 
ᑲᒪᒋᔭᐅᑉ ᓈᓴᐅᑖ:  3-14-02   ᐱᒐᓱᐊᕐᑐᖅ:  ᓯᑏᕝ ᕘᕐᒐᓴᓐ 
 
ᑕᐃᔭᐅᓂᖓ:  ᐸᓐᓂᕐᑑᖅ ᑲᖏᕐᑐᐊᓗᐊᓂ ᕿᓚᓗᒐᐃᑦ (Delphinapterus leucas) ᓈᓴᕐᑕᑦ 
     
ᑮᓇᐅᔭᑦ ᑐᑦᓯᕋᕐᑕᑦ:  ᐊᑕᐅᓯᕐᒧᑦ ᐊᒡᕌᒍᒧᑦ ᑮᓇᐅᔭᑦ - $60,000 for 2014-2015 
 
ᑐᒡᕙᓯᓐᓂᖓ:  4/19   ᓈᓴᐅᑎᓄᑦ ᐊᒡᒍᕐᓯᒪᒍᑦ:   ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖓ:  17.50/17.50 
ᑲᑎᑦᑐᒋᑦ ᓈᓴᐅᑏᑦ:  84.34/100    ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  7.50/7.50  
(ᐃᓄᐃᓴᓪᓕᒋᐊᙱᑦᑐᑦ)     ᐱᐅᓂᖓ:  30.50/35.00    
       ᑐᓴᕐᕕᖃᕋᓱᐊᕐᓂᖏᑦ:  12.00/15   
       ᑮᓇᐅᔭᖃᕐᑎᑕᐅᓂᖓ:  15.84/25   
 
ᑲᒪᒋᔭᒧᑦ ᓇᐃᓈᕈᑦ:  ᑖᓐᓇ ᑲᒪᒋᔭᖅ ᐊᑐᕐᓂᐊᕐᑐᖅ ᖃᖓᑕᔫᒃᑯᑦ ᐊᔾᔨᓕᐅᕆᓂᕐᒥᒃ ᐃᓱᐃᑦᑐᖅᒥ ᐊᒻᒪᓗ ᑕᑯᔭᑦ 
ᓈᓴᕐᑕᐅᓗᑎᒃ ᐅᐊᓐᓇᖓᓂ ᐊᒻᒪᓗ ᐱᖓᓐᓇᖓᓂ ᐸᓐᓂᕐᑑᖅ ᑲᖏᕐᑐᐊᓗᐊᑕ ᐱᔭᕇᕋᓱᐊᕐᓗᒋᑦ ᒪᒡᕉᒃ ᑐᕌᒐᐅᔫᒃ:  
1) ᒥᒃᓴᐅᓴᓪᓗᒋᑦ ᖃᑦᓯᐅᓂᖏᑦ ᐸᓐᓂᕐᑑᖅ ᑲᖏᕐᑐᐊᓗᐊᓂ ᕿᓚᓗᒐᐃᑦ; ᐊᒻᒪᓗ 2) ᐊᑐᕐᓗᒋᑦ ᑖᒃᑯᐊ 
ᓄᑖᙳᕆᐊᕐᑕᑦ ᒥᒃᓴᐅᓴᒍᑏᑦ ᑕᑯᓐᓇᕐᓗᒋᑦ ᐊᓯᔾᔨᕈᑏᑦ ᐱᑕᖃᕐᑐᑦ ᖃᑦᓯᐅᓂᖏᓐᓄᑦ ᑕᐃᒪᙵᑦ 1990. 
 
ᑲᒪᒋᔭᒧᑦ ᐃᑲᔪᕐᑐᑦ: 
 

ᑐᑦᓯᕋᕐᑕᑦ ᐆᒪᔪᓕᕆᔨᕐᔪᐊᓂᒃ $ 60,000 20% 
ᐊᓯᖏᑦ ᐃᑲᔪᕐᑐᑦ $235,000  80% 
ᑲᑎᑦᑐᒋᑦ $295,000 100% 

 
ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑕ ᕿᒥᒡᕈᒍᑎᖏᑦ:   
 
ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖓ:  #1 - ᐃᑲᔪᕐᑐᖅ ᐋᕿᓱᕐᑕᐅᓂᖏᓐᓂ, ᐋᕿᒋᐊᕐᑕᐅᓂᖏᓐᓂ ᐅᕝᕙᓘᓐᓃᑦ 
ᐲᕐᑕᐅᓂᖏᓐᓂᒃ ᖃᓄᐃᓪᓗᐊᕐᓂᖏᑦ ᑲᑎᑦᑐᒋᑦ ᐊᔪᙱᑐᑦ ᐊᖑᓇᓱᒃᑕᐅᓂᕐᒥᒃ (ᐃᓚᖓ 5.6.16 ᐅᕗᖓ 5.6.18) 
ᐊᑕᐅᓯᕐᓃᖔᕐᑐᑦ ᐅᕝᕙᓘᓐᓃᑦ ᐱᑕᖃᕐᑐᑦ ᐱᑕᖃᕐᓱᒋᔭᐅᑉᐸᑦ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑦ ᐅᕝᕙᓘᓐᓃᑦ 
ᓯᕗᓪᓕᐅᑎᖁᔭᐅᑉᐸᑕ ᐆᒪᔪᑦ ᐊᖑᓇᓱᒃᐸᑦᑕᖏᑦ ᐃᓄᐃᑦ. 
 
ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  #1 ᕿᑭᖅᑖᓗᒃᒥ - ᕿᓚᓗᒐᐃᑦ:  ᐊᐅᓚᑦᓯᓂᕐᑦᒧ ᐸᕐᓇᒍᑦ (ᐸᓐᓂᕐᑑᖅ 
ᑲᖏᕐᑐᐊᓗᐊᓂ). 
 
ᑲᒪᒋᔭᐅᑉ ᐋᕿᑦᓯᒪᓂᖓ:  ᖃᖓᑕᔫᒃᑯᑦ ᓈᓴᐃᓃᑦ ᑲᒪᒋᔭᐅᓂᐊᕐᑐᑦ ᐱᒋᐊᖃᑖᕐᓂᖓᓂ ᐊᐅᒡᒍᔅᑎ 2014. 
ᑕᓪᓕᒪᐃᕋᕐᓗᑎᒃ ᐊᔾᔨᖏᑎᒍᑦ ᓈᓴᐃᓃᑦ ᐸᕐᓇᑕᐅᔪᑦ ᐃᓱᐃᑦᑐᖅᒥ, ᑕᐃᑲᓂ ᐊᒥᓲᓂᕐᐹᖑᓱᕆᔭᐅᒻᒪᑕ ᖃᓂᒌᑦ 
ᕿᓚᓗᒐᐃᑦ, ᒪᒡᕈᐊᑎᕐᓗᓂ ᑕᑯᔭᓂᒃ ᓈᓴᐃᓃᑦ ᑲᒪᒋᔭᐅᓗᑎᒃ ᐅᐊᓐᓇᖓᓂ ᐊᒻᒪᓗ ᐱᖓᓐᓇᖓᓂ ᐸᓐᓂᕐᑑᖅ 
ᑲᖏᕐᑐᐊᓗᐊᓂ.  ᑕᑯᔭᓂᒃ ᓈᓴᐃᓃᑦ ᐃᖅᑲᓇᐃᔭᕈᑕᐅᓂᐊᕐᑐᑦ ᑎᓴᒪᓄᑦ ᕿᓂᕐᑎᓄᑦ ᐊᒻᒪᓗ ᑎᑎᕋᕐᑕᐅᓗᑎᒃ 
ᐊᑐᕐᓗᒋᑦ ᓄᓇᕐᔪᐊᖅᒥ ᓇᒦᓐᓂᖏᓐᓄᑦ ᑲᒪᒍᑎᓂᒃ.  ᕿᓂᕐᑏᑦ ᑎᑎᕋᕐᓂᐊᕐᑐᑦ ᐃᓘᓐᓇᖏᓐᓂᒃ ᑕᑯᔭᒥᓂᒃ 
ᕿᓚᓗᒐᕐᓂᒃ, ᐃᓚᐅᓗᑎᒃ ᖃᑦᓯᐅᒻᒪᖔᑕ ᐃᓄᑐᐊᑦ ᑲᑎᙵᔪᓂ, ᐱᑕᖃᕐᒪᖔᑕ ᕿᑐᕐᖓᖏᓐᓂᒃ, ᐃᓕᖅᑯᓯᖏᑦ, 
ᐊᒻᒪᓗ ᑐᕌᕐᑕᖏᑦ ᐃᖏᒡᕋᓪᓗᑎᒃ.  ᐊᕙᑖᑕ ᖃᓄᐃᓐᓂᖏᑦ, ᐃᓚᐅᓗᑎᒃ ᓯᑯᖃᕐᓂᖏᑦ, ᐃᒪᕕᐅᑉ ᖃᓄᐃᓐᓂᖓ, 
ᑕᑦᓯᕐᓂᖓ, ᐊᒻᒪᓗ ᕿᓪᓕᕐᓂᖓ ᑎᑎᕋᕐᑕᐅᓂᐊᕐᒥᔪᑦ.  ᐊᔾᔨᖏᑎᒍᑦ ᓈᓴᐃᓃᑦ ᐊᑐᕐᓂᐊᕐᑐᑦ ᒪᒡᕉᓐᓂᒃ 
ᐊᔾᔨᓕᐅᕈᑏᓐᓂᒃ (ᐊᑕᐅᓯᕐ ᐊᑐᓂᑦ ᐊᕙᑎᖏᓐᓂ ᖃᖓᑕᔫᑉ) ᒪᑯᐊ ᐊᔾᔭᒐᐃᑦ ᖃᕋᓴᐅᔭᑦ ᐊᒻᒪᓗ ᓄᓇᕐᔪᐊᖅᒥ 
ᓇᒦᓐᓂᖏᓐᓄᑦ ᑲᒪᒍᑎᐅᔪᑦ ᐱᒍᑕᐅᓗᑎᒃ ᓄᓇᙳᐊᑎᒍᑦ ᓇᓗᓇᐃᕐᓯᒍᑎᓂᒃ ᐊᔾᔨᓂᒃ ᒪᑯᐊ ᕿᓚᓗᒐᐃᑦ 
ᓈᓴᕐᑕᐅᒍᓐᓴᕐᓗᑎᒃ.  ᐊᓚᒃᑲᐃᓗᓂ ᑭᖑᓪᓕᕐᐹᓂᒃ ᖃᑦᓯᐅᓂᖏᓐᓄᑦ ᒥᒃᓴᐅᓴᒍᑎᓂᒃ, ᐳᑦᑕᔪᑦ ᓈᓴᕐᑕᐅᓂᖏᓐᓂᒃ 
ᕿᓚᓗᒐᐃᑦ ᐊᓚᒃᑲᕐᑕᑦ ᐊᑐᕐᓗᒋᑦ ᑕᒪᒃᑮᑦ ᑕᑯᔭᑦ ᐊᒻᒪᓗ ᐊᔾᔨᓕᐅᕐᑕᐅᓗᑎᒃ ᓈᓴᕐᑕᑦ ᐋᕿᒋᐊᕐᑕᐅᓂᐊᕐᑐᑦ 
ᐃᓱᒪᒋᓗᒋᑦ ᐊᖅᑲᐅᒪᔪᑦ ᑕᑯᑦᓴᐅᓂᙱᑦᑐᑦ ᕿᓂᕐᑎᓄᑦ ᐅᕝᕙᓘᓐᓃᑦ ᐊᔾᔨᓕᐅᕐᑕᐅᓂᖏᑦᑐᑦ.  ᖃᐅᔨᔭᑦ ᑕᒪᑦᓱᒪᙵᑦ 



ᓈᓴᐃᓂᕐᒥᒃ ᑲᑎᑕᐅᓂᐊᕐᑐᑦ ᖃᐅᔨᔭᓄᑦ ᓯᕗᓪᓕᕐᓂᒃ ᓈᓴᐃᓂᕐᓂᒃ (1990, 1999, ᐊᒻᒪᓗ 2009) ᓇᓗᓇᐃᕐᓗᒋᑦ 
ᐊᓯᔾᔨᕈᑎᖏᑦ ᐱᑕᖃᕐᑐᑦ ᖃᑦᓯᐅᓂᖏᓐᓄᑦ. 
 
ᐊᑐᕐᑎᑕᐅᓂᖏᑦ ᖃᐅᔨᔭᑦ:  ᖃᐅᔨᔭᑦ ᓈᓴᐃᓂᕐᒥᒃ ᐊᓚᒃᑲᕐᑕᐅᓂᐊᕐᑐᑦ ᑕᐃᒪᐃᓪᓗᐊᕇᑦ ᕿᒥᒡᕈᒍᑎᖏᓐᓂ 
ᖃᐅᔨᓴᕐᑎᒻᒪᕇᑦ ᐅᖃᓕᒫᒐᖏᓐᓂ ᐊᒻᒪᓗᑦᑕᐅᖅ ᐃᒪᕐᒥᐅᑕᓕᕆᔩᑦ ᑲᓇᑕᒥ ᖃᐅᔨᓴᕐᑎᒻᒪᕆᓐᓂᒃ ᑐᓴᕋᑦᓴᓂᒃ 
ᐸᐃᑉᐹᓕᕆᔨᖏᑕ ᐅᓂᒃᑳᖏᓐᓂ, ᐊᒻᒪᓗ ᐊᑐᕐᑎᑕᐅᓗᑎᒃ ᐊᑯᓂᒃ ᐊᑕᔪᒥᒃ ᖃᐅᔨᒪᒐᓱᐊᕐᓂᕐᒥᒃ ᑖᒃᑯᓂᖓ 
ᕿᓚᓗᒐᕐᓂᒃ.  ᖃᐅᔨᔭᑦ ᐱᑕᖃᕐᑎᑕᐅᓂᐊᕐᑐᑦ ᓄᑖᙳᕆᐊᕐᑕᓂ ᖃᐅᔨᓴᕈᑎᓂᒃ ᐊᒻᒪᓗ ᐃᑲᔪᕐᓗᑎᒃ ᑐᑭᓯᒪᒍᑎᓄᑦ 
ᐊᓯᔾᔨᕐᓂᖏᓐᓄᑦ ᐱᑕᖃᕐᑐᑦ ᖃᓄᐃᓪᓗᐊᕐᓂᖏᑕ.  ᐊᓚᒃᑲᕐᑐᑦ ᖃᐅᔨᓴᕐᓂᕐᒥᒃ ᐃᓚᒋᓕᐅᑎᓂᐊᕐᑐᑦ ᐱᒋᐊᕈᑕᐅᔪᓄᑦ 
ᖃᐅᔨᓴᕐᑎᒻᒪᕇᑦ ᐅᖃᐅᔾᔨᒋᐊᕈᑎᖏᓐᓄᑦ ᐱᓪᓗᖏᑦ ᐅᓪᓗᒥ ᐱᑕᖃᕐᑐᑦ ᖃᓄᐃᓕᖓᒻᒪᖔᑕ, ᖃᑦᓯᐅᒻᒪᖔᑕ ᐊᒻᒪᓗ 
ᐊᖑᓇᓱᒃᑕᐅᒍᓐᓇᕐᑐᑦ ᖃᓄᐃᓪᓗᐊᕐᒪᖔᑕ. 
 
ᓄᓇᓖᑦ ᑲᒪᖃᑕᐅᓂᖏᑦ/ᑐᓴᕐᕕᐅᒐᓱᐊᕐᓂᖏᑦ:  ᑭᖑᕐᖓᒍᑦ ᐅᓂᒃᑳᖑᓂᖏᑕ ᐸᓐᓂᕐᑑᖅᒥ ᐊᖑᓇᓱᒃᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᓐᓄᑦ ᐱᓪᓗᒋᑦ ᐃᓱᒪᒋᔭᖅ ᑲᒪᒋᔭᐅᓂᕐᒥᒃ, ᐃᖅᑲᓇᐃᔭᕐᑏᑦ ᐃᒪᕐᒥᐅᑕᓕᕆᔨᓂ ᑲᓇᑕᒥ 
ᑐᑦᓯᕋᓚᐅᕐᑐᑦ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ.  ᓱᓕᑦᑕᐅᖅ, ᑎᑎᖅᑲᑦ ᑐᑦᓯᕋᕈᑏᑦ ᐃᑲᔪᕐᑐᕈᑎᓂᒃ ᐅᑯᓇᙵᑦ ᐊᖑᓇᓱᒃᑏᑦ 
ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᖃᕋᓴᐅᔭᒃᑯᑦ ᑎᑎᕋᕈᑕᐅᓚᐅᕐᒥᔪᑦ.  ᑲᒪᒋᔭᒧᑦ ᓯᕗᓕᕐᑎ ᓂᐅᒡᕈᓂᐊᕐᑐᖅ 
ᐸᓐᓂᕐᑑᖅᒧᑦ ᑲᑎᒪᖃᑎᒋᒋᐊᕐᑐᕐᓗᒋᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᓇᒻᒥᓂᖅ ᐊᒻᒪᓗ 
ᐅᖃᓪᒪᐅᓯᕆᓗᒍ ᑲᒪᒍᔭᐅᒍᒪᔪᖅ.  ᑐᑦᓯᕋᐅᑦ ᐃᓚᖃᕐᑐᖅ ᐸᕐᓴᒍᑎᓂᒃ ᑐᓴᕐᕕᖃᕋᓱᐊᕐᓂᕐᒥᒃ ᐅᑯᓂᖓ ᐊᖑᓇᓱᒃᑏᑦ 
ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᑕᐃᑲᓂ ᒫᑦᓯ 2014 ᓇᓗᓇᐃᕐᓗᒋᑦ ᖃᓄᑐᐃᓐᓇᖅ ᓄᑖᖑᓂᕐᐹᑦ ᓅᑦᑕᕐᓂᖏᑦ 
ᕿᓚᓗᒐᐃᑦ ᓯᓚᑖᓂ ᓯᕗᓪᓕᕐᒥᒃ ᓈᓴᐃᒡᕕᒥᓃᑦ ᐊᒻᒪᓗ ᑲᒪᒋᓗᒍ ᓄᓇᓕᓐᓅᕐᓗᓂ ᑐᓴᕐᕕᖃᕋᓱᐊᕐᓂᖅ ᐱᔭᕇᕐᑕᐅᑉᐸᑦ 
ᖃᐅᔨᓴᕐᓂᖅ.  
 
ᒪᓕᑦᑐᒋᑦ ᐸᐸᑕᓄᑦ ᐊᑐᐊᒐᐃᑦ, ᑕᒪᓐᓇ ᑲᒪᒋᔭᖅ ᑮᓇᐅᔭᖃᕐᑎᑕᐅᑉᐸᑦ ᐸᐸᑕᓂᒃ ᑲᒪᒋᔭᖅ ᐃᒪᐃᒋᐊᖃᕐᑐᖅ:  (1) 
ᑐᓂᓯᒍᑕᐅᓗᓂ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ ᐃᓘᓐᓇᖏᓐᓂᒃ ᐊᑦᑐᕐᑕᓂᒃ ᓄᓇᓕᓐᓂ ᑎᑭᙱᓐᓂᖓᓂ ᔫᓂ 30, 
2014; ᐅᕝᕙᓘᓐᓃᑦ (2) ᑐᓂᓯᓗᑎᒃ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ ᐊᒥᓲᓂᕐᓴᓂᒃ ᐊᑦᑐᕐᑕᓂᒃ ᓄᓇᓕᓐᓂᒃ 
ᑎᑭᖖᓐᓂᖓᓂ ᔫᓂ 30, 2014 ᐊᒻᒪᓗ ᑐᓂᓯᓗᑎᒃ ᓇᓗᓇᙱᒍᑎᓂᒃ ᑕᒪᓐᓇ ᖃᐅᔨᓴᕐᓂᖅ ᑲᒪᒋᔭᐅᒻᒪᑦ 
“ᐱᑦᓯᐊᕋᓱᐊᕐᑐᓂ” ᑐᓴᕐᕕᖃᕋᓱᐊᕐᓂᕐᒥᒃ; ᐅᕝᕙᓘᓐᓃᑦ (3) ᑐᓂᓯᓗᓂ ᐱᑕᖃᕆᐊᓕᓐᓂᒃ ᑐᓴᕋᑦᓴᓂᒃ ᐊᓚᒃᑲᕐᓗᒍ 
ᑕᒪᓐᓇ “ᐱᑦᓯᐊᕋᓱᐊᕐᑐᓂ” ᑐᓴᕐᕕᖃᕋᓱᐊᕐᓂᕐᒥᒃ ᑲᒪᔪᖃᕐᓯᒪᒻᒪᑦ ᑎᑭᙱᓐᓂᖓᓂ ᔫᓂ 30, 2014. 
 
ᐊᑐᓕᖁᔭᑦ:  ᑖᓐᓇ ᑲᒪᒋᔭᖅ ᑮᓇᐅᔭᖃᕐᑎᑕᐅᑉᐸᑦ, ᐅᑯᐊ ᒪᓕᒃᑕᐅᒋᐊᓖᑦ ᐊᑐᕐᐳᑦ: 
 

1. ᑮᓇᐅᔭᖃᕐᑎᑕᐅᓂᖏᑦ ᒪᓕᒋᐊᖃᕐᑐᑦ ᐊᓯᖏᓐᓂᒃ ᑮᓇᐅᔭᖃᕐᑎᑦᓯᔪᓂᒃ, ᑕᐃᒫᒃ ᓇᓗᓇᐃᕐᑕᐅᒪᒻᒪᑦ 
ᑐᑦᓯᕋᐅᒻᒥ, ᐊᖏᕐᑕᐅᒪᓗᑎᒃ.  ᑖᓐᓇ ᓇᓗᓇᐃᕐᑕᐅᒋᐊᓕᒃ ᑎᑎᖅᑲᑎᒍᑦ; ᐊᒻᒪᓗ 

2. ᑮᓇᐅᔭᖃᕐᑎᑕᐅᓂᖏᑦ ᒪᓕᒋᐊᖃᕐᑐᑦ ᐱᔭᕇᕐᓗᒋᑦ ᑐᓴᕐᕕᖃᕋᓱᐊᕐᓃᑦ ᐱᑕᖃᕆᐊᖃᕐᑐᑦ ᓇᓗᓇᐃᕐᑕᑦ 
ᒪᓕᑦᑐᒍ ᐸᐸᑕᓄᑦ ᐊᑐᐊᒐᖅ. 

 
ᑎᑎᕋᕐᑕᖏᑦ ᐆᒪ:  ᑖᓂᑲ ᑯᕆᔅᑐᓪ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
 
ᑐᓴᕐᕕᐅᒐᓱᐊᕐᑐᖅ:  ᐲᑕ ᑭᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
 



 
ᐊᔾᔨᖏᑎᒍᑦ ᓈᓴᐃᓃᑦ ᑲᒪᒋᔭᐅᓛᕐᑐᑦ ᐃᓱᐃᑦᑐᖅᒥ ᐊᒻᒪᓗ ᑕᑯᔭᑦ ᓈᓴᕐᑕᐅᓗᑎᒃ ᑲᒪᒋᔭᐅᓗᓂ ᐅᐊᓐᓇᖓᓂ ᐊᒻᒪᓗ 
ᐱᖓᓐᓇᖓᓂ ᓈᓴᐃᒡᕕᐅᔪᑦ (ᑕᑯᑦᓴᖅ ᖁᓪᓕᕐᓂ).  ᖃᐅᔨᓴᕐᕕᐅᔪᖅ ᐋᕿᒋᐊᕐᑕᐅᒍᓐᓇᕐᑐᖅ ᑐᓴᕐᕕᒋᒐᓱᐊᕐᓗᒋᑦ 
ᐸᓐᓂᕐᑑᖅᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐅᕙᓂ ᒫᑦᓯ 2014. 
 


